
Akiliiffissanik sivitsuineq –

Akileraarut A-t Suliffeqarnermilu akitsuut 

Aningaasaqarnermut Aatsitassanullu Naalakkersuisoq  – Vittus Qujaukitsoq



Ullumi tusagassiortunik 

katersortitsineq 

 1. Naalakkersuisut akileraarutinut akitsuutinullu ikiorsiissutaat 

 2. Uninngasuutit: Ajornartorsiornermi ikiorsiut pingaarutilik 

 3. Allanit pitsaanerusumik inissisimavugut…

 4. Aatsitassarsiornermi atugassarititat sakkukinnerusut

 5. Naggasiullugu: Inussiarnersumik …!

1) Inuussutissarsiortunut 

ajornartorsiortunut ikiorsiissutit 

 Aningaasaqarnermut Aatsitassanullu Naalakkersuisoq inuussutissarsiortunut 

aalajangersimasunut akileraarutinik akitsuutinillu akiliiffissatut killiliussanik 

sivitsuisinnaanermut piginnaatinneqassasoq Naalakkersuisut 

aalajangerpaat. 

 Ikiorsiissutit inuussutissarsiortut aalajangersimasut ajornartorsiornerusut 

aningaasanik uninngasuutaasa nukittorsarnissaat ikiorsiissummi 

siunertaavoq. Taakku Coronap siaruaanneranit (Covid-19-nik

ajornartorsiornermi) immikkut aningaasaqarnikkut eqqugaanertik 

assigiissutigaat.

 Sulisitsisut SIK-lu suleqatigalugit inuussutissarsiutinik ukuninnga 

ingerlatsisut toqqarneqarput: 

 1) Tuneqqitassanik niuertut niuertarfiillu, 2) unnuisarfiit neriniartarfiillu 

aamma 3) kulturimik, aliikkusersuinermik timersornermillu ingerlatsisut.

 Nalornisoqartillugu: Suliffeqarfik inuussutissarsiutinut ilaanersoq 

Akileraartarnermut Aqutsisoqarfiup aalajangertarpaa. Inuussutissarsiutit 

allattorsimaffiat  www.aka.gl (Akileraartarnermut Aqutsisoqarfiup 

nittartakkakkut quppernera) tamanut takusassiarineqarpoq.

http://www.aka.gl/

1) Inuussutissarsiortunut 

ajornartorsiortunut ikiorsiissutit (nanginnera)

Inuussutissarsiortut taaneqartut akileraarutinik A-nik sulisoqarnermullu 

akitsuummik akiliinissaannut killiliussat qaammatinik pingasunik 

Naalakkersuisut kinguartippaat. 

 Tamatuma nassatarisaanik killiliussat imaalerput:

Piffissaq    killiliussaq attuuttoq   Killiliussaq sivitsugaq 

akissarsiffiusoq

Februar Ulloq 1. april Ulloq 1. juli 

Marts Ulloq 1. maj Ulloq 1. august 

April Ulloq 1. juni Ulloq 1. september 

Maj Ulloq 1. juli Ulloq 1. oktober 



1) Inuussutissarsiortunut 

ajornartorsiortunut ikiorsiissutit (nanginnera)

 (Uninngasuutit allannguutissaannut missingiut)

 Qaammatit pingasut qaangiunnerini: Sulisitsisut naafferartumik 

akilersuitinneqarsinnaanerat. Akileraartarnermut Aqutsisoqarfik suliani 

ataasiakkaani nalilersuissaaq 

Kisitsisit missingiussaapput.



1) Inuussutissarsiortunut 

ajornartorsiortunut ikiorsiissutit (nanginnera)

 Suliffeqarfiit ataasiakkaat akiliiffissanut sivitsukkanut ilaanerlutik  

sulinal.nanoq.gl paasiniaasinnaapput. 

 Inuussutissarsiornernik ingerlatsisut toqqakkat akileraarutinik A-nik

sulisartoqarnermullu akitsuummut akiliinissamut kinguartitsinissamut 

periarfissaat www.aka.gl (Akileraartarnermut Aqutsisoqarfiup nittartagaani) 

nalunaaruteqarnikkut tamanut nalunaarutigineqassaaq.

 Paasissutissanik allanik piniaruit: Akileraartarnermut Aqutsisoqarfik mail una 

atorlugu attavigiuk: tax@nanoq.gl.

2) Uninngasuutit: 

Ajornartorsiornermi iliuuseqarnermi 

atortussaq pingaarutilik 

 Namminersorlutik Oqartussat akiligassaminnut, sulisuminnut akissarsianik 

kommuninullu ataatsimoortumik tapiissutinik akiliisinnaajumallutik, 

sukkulluunniit aningaasanik uninngasuuteqartariaqarput. Uninngasuutit 

atuinnariat minnerpaamik 700 mio. kr.-t missaanniittut 

sillimmatigineqartuarput. 

 Taakku saniatigut Nunatta Karsia tassanngaannartunik siumut 

takorloorneqarsinnaanngitsunik ajornartorsiulernissamut aningaasanik 

atugassaqartariarpoq. Soorlu Coronap ajornartorsiutaanerani. 

 Nunatta Karsia maanna 1,6 mia. kr.-t missaannik uninngasuuteqarpoq. 

Taakkuli tamarmik atuinnariaanngillat. Aningasaat ilaat amerlasuut 

sanaartornermut iluarsartuussisarnermullu aningaasaateqarfimmi 

sanaartukkanik suliniutinut pituttugaapput. 

 Coronap ajornartorsiutaanera ingerlaannassappat uninngasuutit qanoq 

sunnerneqarumaarnerannik naatsorsuinerit maanna suliarineqarput. 



2) Uninngasuut: Ajornartorsiornermi 

iliuuseqarnermi atortussaq pingaarutilik

 Maanna isertitassat aningaasartuutissallu naggataagut qanoq 

annertutigiumaarnerannik nalorniffiusut arlaqarput. Taakku ilaatigut 

makkuupput:

 Akileraarutit A-t suliffeqarnermullu akitsuutit kinguartitat:

 Inuussutissarsiutinik ingerlatsisut ilaat akileraarutinik A-nik sulisoqarnermilu 

akitsuummik akiliinissaminnik kinguartitsinissamut maanna 

periarfissinneqarput. Taakkuli ilaat akiligassaminnik akiliinissartik sioqqullugu 

aningaasaqarnermikkut ajornartorsiulertuussaapput. Aningaasat taakku 

ilaasa annaaneqarsinnaanerannut aarlerinartoqarpoq. Qanorluunniit 

pisoqaraluarpat taakku piffissami aalajangersimasumi Nunatta Karsianut 

artukkiissapput. 

 Suliffeqarfiit ilaat Akileraartarnermut Aqutsisoqarfimmut 

isumaqatigiissuteqareerlutik naafferartumik akilersuinissaminnik 

pisariaqartitsissapput.

2) Uninngasuut: Ajornartorsiornermi 

iliuuseqarnermi atortussaq pingaarutilik

 Kommunit aningaasanik taarsigassarsitinneqarsinnaanerat. Kommunit 

Nunatta Karsia assigalugu aningaasanik uninngasuuteqarnissamik 

pisariaqartitsipput. Taamaammat kommunit ajornartorsiulissappata Nunatta 

Karsianit ajornartorsiornermi taarsigassarsisinnaaneq atortuusinnaavoq 

eqqarsaatigineqarsinnaasoq. 

 Kaaviiaartitat sulisorineqartullu ikilinerat: Maanna Coronap siaruaannera 

suliffeqarfiit ilaasa kaaviiaartitsinerannut sunniivoq – taamaalillunilu aamma 

suliffeqartunut eqquilluni. Tamanna Namminersorlutik Oqartussat 

kommunillu akileraarutitigut akitsuutitigullu isertitaasa ikinnerulernerannik 

nassataqarpoq. Inussutissarsiortunut ikiorsiissutit sunniutinik 

oqinnerulersitsissapput, taamaattorli suliffissaaleqisut 

amerliartulersinnaanerat malinnaaffigeqqissaartariaqarparput. 

2) Uninngasuut: Ajornartorsiornermi 

iliuuseqarnermi atortussaq pingaarutilik 

 Qaammatit pingasut qaangiuppata Coronap siaruaarnera

ingerlaannassappat:

 Aningaasaqarnermut Naalakkersuisoqarfik manna Coronap siaruaannera 

qaammatinik pingasuni, arfinilinnik qulingiluanilluunniit 

(….sivisunerusumilluunniit) ingerlaannassappat, tamatuma Nunatta Karsiata 

uninngasuutaanut qanoq sunniussinnaanera pillugu naatsorsuinernik 

suliaqaleruttorpoq. Maannakkuugallartoq tigussaasunik 

oqaatigisaqarsinnaanngilagut. Taamaattorli:

 Coronap siaruaanerata qanoq sivisutigisumik atuunnissaa 

apeqqutaatillugu allatut ajornartumik ernialerlugit taarsersugassatsinnik 

taarsigassarsisariaqalersinnaavugut. Aningaasartuut taanna Nunatta 

Karsiata akilertussaavaa. 

 Coronap siaruaannera pissutigalugu Nunatta Karsiata 2020-mi 

amigartooruteqarsinnaanera ilimanarpoq.

 Ajornartorsiornerup qanoq sivisutigisumik atuunnissaa apeqqutaatillugu 

aamma 2021-mi amigartooruteqarfiusumik missingersuusiornissaq 

pisariaqalersinnaavoq.

2) Uninngasuut: Ajornartorsiornermi

iliuuseqarnermi atortussaq

pingaarutilik

Naliliigallarneq: Ajornartorsiorneq qaammatit pingasut sisamalluunniit 

ingerlaneranni qaangiussinnaappat, Nunatta Karsiata uninngasuutitut 

sillimmatai naammapput.

2) Uninngasuut: Ajornartorsiornermi

iliuuseqarnermi atortussaq pingaarutilik

Taamaammat:

 Ajornartorsiornerup inuiaqatigiinnut qanoq akisutigiumaarnera eqqortumik 

annertussusileruminaappoq. Coronap tunillaassuunnera qaangerutsigu 

aatsaat aningaasartuutitta katillugit qanoq amerlatigisimanerat 

naatsorsorsinnaalissavarput. Maannakkuugallartoq qaangiisinnaavugut, 

ajornartorsiornerulli qanoq sivisutigiumaarnera ilisimaneqanngilaq! 

 Maanna siunissamilu missingersuutini nalimmassaasoqartariaqarnera 

paasissallugu pisariaqarpoq. Ajornartorsiorneq qaangiuppat arlaannik 

pinngitsuugaqartariaqarpugut, suliniutillu nutaat sullissinernillu 

pitsanngorsaatit utaqqisinneqarallartariaqassapput. 

 Maanna siunnersuutinik aningaasartuuteqarfiusussanik 

saqqummiussinnginnissaq aaqqissuusseqqinnernillu inuiaqatigiinni 

aningaasartuutinik appartitsisunik akuersaarnissaq sakkortuumik 

kaammattuutigaara. 

 Inuiaqatigiinnut akisussaaqataanermik nammaqataarusussusermillu 

takutitsinissaq pisariaqarpoq.

3) Nunanut allanut sanilliulluta 

inissisimalluarneruvugut…

 Nunanut allanut sanilliulluta isertitatta ilaat annertuut 

eqqorneqartussaannginnerat pissutigalugu, Coronap siaruaanneranik 

aniguilluarnerusinnaanitsinnik marlunnik iluaquteqarpugut:

 1) Aalisarneq: Manna tikillugu aalisarnermi kaaviiaartitat eqqorneqanngillat. 

Raajanik qaleralinnillu avammut tunisat ataatsimut avammut tunisatta 90 

procentiinit annertunerummata taakku aningaasaqarnitsinnut 

pingaaruteqarput.  

 2) Naalagaaffiup ataatsimoortumik tapiissutai: Corona

siaruaakkaluarpalluunniit naalagaaffiup ataatsimoortumik tapiissutaasa 

nalingi taamaaginnassapput. Naalagaaffiup ataatsimut aningaasartuutai 

ilaatigut tassaapput 3,9 mia. kr.-t toqqaannartumik ataatsimoortumik 

tapiissutit, kiisalu 1 mia. kr.-t missaat soorlu Issittumi Sakkutooqarfimmut, 

eqqartuussivinnut il.il. Aningaasartuutit katillugit 5 mia kr.-t missarpiaannik 

annertussusillit. Taakku saniatigut EU-mit 220 mio. kr.-t missaannik 

pissarsisarpugut. 

4) Aatsitassasiornermi atugassarititat 

qasukkakkat 

 Aatsitassarsiortut Coronap siaruaanneranik sakkortuumik eqqugaapput, 

ingerlatallu suliffiillu taamaaginnarnissaat siunertaralugu ukiup sinnerani 

Naalakkersuisut tulliuttunik pingasunik suliniuteqarnissaq isumaliutigaat:

 1) Aatsitassarsiortut ujarlernissamik pisussaaffiinik qasukkaaneq: Ullumikkut 

akuersissutaatillit akuersissummik pigisaqaannarumallutik ujarlernissamik 

piumasaqaatinik arlalinnik naammassinnittussaatitaapput. Piumasaqaatit 

taakku piffissami aalajangersimasumi atorunnaarsikkallarneqarsinnaapput. 

 2) Oqartussaasut suliaqarneranni akiliisitsinnginnissaq: Aatsitassarsiornermi 

akuersissutaatillit oqartussaasut sulianik ingerlatsinerannut 

akiligassinneqarnerisigut ikorfartorneqarsinnaapput. Taamaaliorneq 

aningaasaliinermik pisariaqartitsissaaq. 

 3) Qalluinissamik akuersissuteqarnermi qularnaveeqqusiinissamut 

piumasaqaammik qasukkaaneq: Qularnaveeqqutip tamakkiisumik 

ilaannakortumilluunniit atorunnaarsinneratigut akuersissutaatillit 

uninngasuuteqalissapput, taakkulu sulianik ingerlatsinermut ikiorsiissapput.  

5) Naggataagut: Inussiarnersumik …!

 Innuttaasut tusagassiortullu amerlasuut Coronamut (Covid-19) 

apeqqutissaqarnerat tupinnartoqanngilaq. 

 AJORALUARTUMILLI amerlasuut Naalakkersuisunut ilaasortanut 

ataasiakkaannut atorfilittanulluunniit attaveqartarput. Corona (Covic-19) 

pillugu apeqqutit tamarmik uunga mailerluni saaffiginnissutigineqartarnissaat

inussiarnersumik innersuussutigaarput: 

Corona@nanoq.gl telefonikkullu 80 11 00

 Inuussutissarsiortunut ikiorsiissutissat siusinnerusukkut 

saqqummiunneqartut pillugit saaffiginnissutit Greenland Businessimut

innersuunneqarput, takuuk www.big.gl.

